ԱՄՓՈՓԱԹԵՐԹ
« «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Հայաստանի Հանրապետության ֆինանսների նախարարություն
	07․06․2022թ.

	
	01/8-2/10462-2022

	1․ Նախագծին կից ներկայացված՝ Երևան քաղաքի Թբիլիսյան խճուղի 3/9 հասցեում գտնվող վարչական շենքի հիմնանորոգման աշխատանքների նախահաշվային փաստաթղթերի համաձայն, աշխատանքներն իրենց բնույթով հանդիսանում են կապիտալ: Բացի այդ, հիմնավորման մեջ նշվում է, որ վերը նշված վարչական շենքի շինարարական աշխատանքների կատարման համար առկա են փորձաքննություն անցած նախագիծ և նախագծանախահաշվային փաստաթղթեր: Սակայն վերջիններս Նախագծին կից ներկայացված չեն: Հետևաբար, անհրաժեշտ է Նախագծի փաթեթը լրացնել փորձագիտական դրական եզրակացությամբ և ամփոփ նախահաշվով, իսկ այդ աշխատանքների համար հատկացվող միջոցները նախատեսել բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով՝ համապատասխան միջոցառման շրջանակներում, և ըստ այդմ լրամշակել Նախագծի հավելվածները ու անհրաժեշտության դեպքում՝ նաև 2-րդ կետը:
2․ Նախագծին կից հիմնավորման համաձայն՝ պատվիրատուին հայտնի է եղել Նախագծում նշված աշխատանքները ձեռք բերելու անհրաժեշտության վերաբերյալ, ինչի շրջանակում վերջինս ունեցել է հնարավորություն հիմք ընդունելով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի պահանջները, կազմակերպելու գնման մրցակցային ընթացակարգեր (կպահանջվեր շուրջ 30 օր), պայմանով, որ կնքվող պայմանագրերն ուժի մեջ կմտնեին ֆինանսական միջոցներ նախատեսվելուց հետո: Սակայն այդ ուղղությամբ գործողություններ չեն իրականացվել:
Հատկանշական է, որ նշված օրենքի 3-րդ հոդվածի համաձայն օրենքի նպատակն է ապահովել գնումների գործընթացի տնտեսող, արդյունավետ և օգտավետ իրականացումը, ինչպես նաև պայմանագրի կնքման նպատակով մասնակիցների շրջանակի ընդլայնում և նրանց միջև մրցակցության խրախուսումը:
Ավելին, տվյալ դեպքում պետք է արձանագրել, որ գործող կարգավորումները (ՀՀ կառավարության 04.05.2017թ. N 526-Ն որոշմամբ հաստատված կարգի 23-րդ կետի 5-րդ ենթակետի գ» պարբերություն) պատվիրատուին տալիս են հնարավորություն առանց ՀՀ կառավարության կողմից թույլտվություն ստանալու հանգամանքի, հրատապ կարիքի բավարարումն իրականացնել մեկ անձից գնման ձևով՝ ընթացակարգի կազմակերպումն իրականացնելով էլեկտրոնային գնումների համակարգի միջոցով: Պայմանագիրը հնարավոր է կնքել 8-10 օրվա ընթացքում: 
	Ամփոփելով նշվածը, առաջարկում ենք՝
•	հանել Նախագծի 2-րդ կետը, նկատի ունենալով, որ ՀՀ արդարադատության նախարարությունը ընթացակարգերը կկազմակերպի հրատապության հիմքով պայմանավորված մեկ անձից գնման ձևով՝ առանց գործող կարգավորումների նկատմամբ բացառություններ սահմանելու հանգամանքի: Այս պարագայում ընթացակարգերին մասնակցելու հնարավորություն կունենա հրավերին պահանջներին բավարարող ցանկացած մասնակից: Ավելին, այս գործողությունը հնարավոր է իրականացնել նաև նախագծի հաստատմանը զուգահեռ.
3․ հավելված 8-ում ներառված գնման առարկաների գնման ձևը նշել  «ՀՄԱ»

Չի ընդունվել է
Քանի որ դատարանների շենքային պայմանները պետք է պատրաստ լինեն մինչև հուլիս ամիս,այսինքն՝ որոշման նախագծի ընդունումը, պայմանագրի կնքումը և դրանից հետո կապիտալ և ընթացիկ նորոգման աշխատանքները պետք է կատարել գրեթե մեկ ամսվա ընթացքում, ինչն առանց բացառություններ սահմանելու հնարավոր չէ ապահովել։  
[bookmark: _GoBack]Միևնույն ժամանակ, գնման ընթացակարգերը կազմակերպվելու են ոչ թե Արդարադատության նախարարության, այլ Դատական դեպարտամենտի կողմից, իսկ ավելի վաղ դրանք կազմակերպել հնարավոր չէր, քանի որ Երևան քաղաքի Թբիլիսյան խճուղի 3/9 հասցեում գտնվող վարչական շենքի նորոգման նախագծանախահաշվային փաստաթղթերի ձեռքբերումը մեկ անձից գնում կատարելու ձևով Կառավարությունը թույլատրել է 17․03․2022թ թիվ 326-ն որոշմամբ, նախագծանախահաշվային փաստաթղթերը պատրաստ են եղել  16․05․2022թ։ Բացի վերոգրյալից, Բաշինջաղյան 100 հասցեում գտնվող 2-րդ մասնաշենքի 1-ին ու 2-րդ հարկերը Արդարադատության նախարարությանը ամրացվել են 15․04․2022թ․ թիվ 505-Ա որոշմամբ, որից հետո կատարվել են ընդունման-հանձնման աշխատանքները և կազմվել է թերությունների ակտը։ 

	2. Հայաստանի Հանրապետության բարձրագույն դատական խորհուրդ
	08.06.2022թ.

	
	ԴԴ/281-22

	1․ Նախագծի թիվ 4, 5, 6, 7 հավելվածների «Միջոցառման դասիչը» և  «Միջոցառման անվանումը» սյունակներում նշված «11019  Հակակոռուպցիոն դատարանի բնականոն գործունեության և  Հակակոռուպցիոն  դատարանի կողմից դատական պաշտպանության իրավունքի ապահովում» բառերը փոխարինել «11001   Բարձրագույն դատական խորհրդի բնականոն գործունեության ապահովում և Բարձրագույն դատական խորհրդի կողմից դատական իշխանության անկախության երաշխավորմանն ուղղված միջոցառումների իրականացում» բառերով։
2․ Նախագծի թիվ 8 հավելվածի «Անվանումը» սյունակում նշված «11019  Հակակոռուպցիոն դատարանի բնականոն գործունեության և  Հակակոռուպցիոն  դատարանի կողմից դատական պաշտպանության իրավունքի ապահովում» բառերը փոխարինել «11001   Բարձրագույն դատական խորհրդի բնականոն գործունեության ապահովում և Բարձրագույն դատական խորհրդի կողմից դատական իշխանության անկախության երաշխավորմանն ուղղված միջոցառումների իրականացում» բառերով։
3․ Նախագծի թիվ 8 հավելվածի «Կոդը» սյունակում նշված «45461100-1» թիվը փոխարինել «45461100-6» թվով, «45461100-2» թիվը փոխարինել «45461100-7» թվով, «45461100-3» թիվը փոխարինել «45461100-8» թվով, «45461100-4» թիվը փոխարինել «45461100-9» թվով։
4․ Նախագծի թիվ 8 հավելվածում «ՀՀ արդարադատության նախարարություն» բառերը փոխարինել «ՀՀ դատական դեպարտամենտ» բառերով։

